
procedure. Informal assessment is most often used to provide formative feedback. As such, 

it tends to be less threatening and thus less stressful to the student. However, informal 

feedback is prone to high subjectivity or bias.  

 Formal assessment occurs when students are aware that the task that they are doing is 

for assessment purposes, e.g., a written examination or OSCE. Most formal assessments 

also are summative in nature and thus tend to have greater motivation impact and are 

associated with increased stress. Given their role in decision-making, formal assessments 

should  be held to higher standards of reliability and validity than informal assessments.  

Continuous vs. Final Assessment. Continuous assessment occurs throughout a learning 

experience (intermittent is probably a more realistic term). Continuous assessment is most 

appropriate when student and/or instructor knowledge of progress or achievement is needed 

to determine the subsequent progression or sequence of activities. Continuous assessment 

provides both students and teachers with the information needed to improve teaching and 

learning in process. Obviously, continuous assessment involves increased effort for both 

teacher and student. 

 Final (or terminal) assessment is that which takes place only at the end of a learning 

activity. It is most appropriate when learning can only be assessed as a complete whole 

rather than as constituent parts. Typically, final assessment is used for summative decision-

making. Obviously, due to its timing, final assessment cannot be used for formative 

purposes. 

TILDA LISONIY BIRLIK VA NUTQIY BIRLIKNING IFODALISHI USULLARI 

                                                 Narzullayeva Feruza  

 Buxoro Davlat Universiteti, Ingliz tilshunosligi kafedrasi o`qituvchisi 

                                                                                                 

Annotatsiya : Ushbu maqola til , lison , til birligi hamda nutqiy birlik tushunchalariga 

qaratilgan bo`lib , maqolada xilma xil misollar orqali bu konseptlarning farqlari keltirib o`tilgan . 

 Annotation : this article is devoted to the theme of language and speech, unit of language 

and speech . And also it describes all these notions and concepts with diferrent samples . 

Kalit so`zlar :  til xotirasi, moddiy hodisa , oppositsiya , nutq birligi, qoida , aql  

Keywords : language memory , financial action , opposition , unit of speech ,rule , wisdom  

 

      Til murakkab qurilishga molik bo‘lib, dastlab uning ikki holati – lison va  nutq 

farqlanadi.  Lison – kishi miyasidagi til xotirasi qismida mavjud til birliklaridan va  ulardan  

foydalanish  qoidalaridan  iborat  boylik.  Nutq  esa  ana  shu  boylikdan  foydalanish 

jarayoni va shunday jarayonning hosilasi.  

Lison  kishi  miyasidagi  til  xotirasi  qismida  mavjud  mavhum  hodisa  bo‘lib, aql bilan 

idrok qilinadi; nutq esa ana shu mavhum hodisadan foydala-nish jarayoni natijasida yuzaga 

keladigan moddiy hodisa bo‘lib, uni talaffuz birliklari sifatida eshitamiz (yozuvda esa 

ko‘ramiz).  

Lisonda  mavjud  hodisalarga  lisoniy  birliklar  deyiladi;  lisoniy  birliklarning  nutq  

jarayoni  natijasida  moddiy  shakl  olgan  holatiga  nutqiy  birliklar deyiladi.  

Har bir kishining miyasidagi til xotirasi qismida lisoniy birliklarning va ulardan 

foydalanish qoidalarining ramzlari mavjud, har bir kishi ehtiyojga qarab bu ramzlardan 

foydalanib nutq hosil qiladi.   

Ayrim  adabiyotlarda  til  bilan nutq o‘zaro dixotomiya, oppozitsiya hosil etuvchi 

hodisalar deb qaralib,  til  nutq tarzida baholanadi. Aslida til bilan nutq dixotomiyasi haqida, 

oppozitsiyasi haqida gapirish to‘g‘ri emas (dixotomiya yunoncha dicha – ikki qismga + tom 

ajratish; oppozitsiya lot. oppositio - qarama-qarshi holatda bo‘lish), chunki til bilan nutq – 

butun bilan qism munosabatidagi hodisalar. Nutqqa muqobil holda ajratiladigan hodisa deb  

til  emas,  balki  lison  ta'kidlanishi  lozim.  Bu  munosabatni  chizmada quyidagicha 

ko‘rsatish mumkin:  

 Lison bilan nutq o‘zaro dixotomiya hosil etadi, lekin zidlanuvchi (oppozitiv) hodisalar 

emas, balki asos va hosila munosabatidagi hodisalar. Bunday munosabatni  lisondagi  

boylikdan  foydalanish  jarayonini  ham  hisobga  olgan holda quyidagicha chizma bilan 

ko‘rsatish mumkin:  

  Til  hodisasi  dastlab  nutqda  paydo  bo‘ladi,  takror-takror  ishlatilishi natijasida  

miyaning  til  xotirasi  qismida  bu  hodisaning  ramzi  shakllanadi, keyinchalik ana shu 

ramzdan nusxa olib nutqiy birlik hosil qilinadi. Demak, asli til hodisalari nutqdan lisonga 

ko‘chadi va keyin-gina lisondan nutqqa olib chiqiladi.  Bunday  ikki  tomonlama  

munosabatni  chizmada  quyidagicha  aks ettirish mumkin:  

           Lisonda bor imkoniyatlar-gina nutqda voqelanadi, lisonning imkoniyatlari boy 

bo‘lib, nutqda uning ma'lum bir qismi-gina namoyon bo‘ladi deyishdan lison go‘yo azaliy, 

tug‘ma, mukammal degan fikr tushuniladi. Vaholanki hali tili chiqmagan go‘dakning 

miyasidagi til xotirasi qismida hech qanday ramz bo‘lmaydi; go‘dak nutqni egallay 

boshlaganidan keyin-gina miyasida ramzlar paydo bo‘ladi. Demak, lison azaliy (zot) emas, 

balki nutq asosida shakllanadigan, to‘ldiriladigan boylik. Tilning taraqqiyoti nutq 

yordamida voqe bo‘ladi.  

Har qanday yangilik, masalan, yangi leksema yasash, boshqa tildan leksema olish 

avvalo nutqda voqe bo‘ladi, bu yangilik til taraqqiyoti qonunlariga zid bo‘lmasa  lisonda  

ramz  sifatida  muhrlanadi,  ana  shundan  keyin  lisondagi  bu ramzdan nusxa olib nutq 

hosil qilinadi.  

Yuqorida  aytilgan  mulohazalardan  xulosa  shuki,  lisonni  mutlaq,  azaliy, birlamchi 

deb qarash asosli emas. Tilni o‘rganish,  o‘rgatish ham lison asosida emas,  nutq asosida 

amalga oshiriladi, chunki bevosita kuzatishda berilgan hodisa – nutq. Nutqni kuzatish  

orqali  til  qurilishini,  til  qurilishining  lison  deb  ataladigan  holatini  anglashga  harakat  

qilinadi. Tilshunosning  tilni  kuzatish,  o‘rganish  quroli – nutq. Tilga, lisonga xos 

hodisalarning mohiyati, bu hodisalar orasidagi munosabatlar nutqni kuzatish orqali 

aniqlanadi. Ushbu qo‘llanmada hozirgi adabiy o‘zbek tilining qurilishi mavhum fikrlash 

yo‘li bilan emas, balki bevosita kuzatishda berilgan nutqiy hodisalar tahlili asosida bayon 

qilinadi.  

         Til tovushining lisoniy birlik holatini eshitib, ko‘rib bo‘lmaydi, faqat aql bilan idrok 

etish mumkin. Shunga ko‘ra til tovushlari tizimini tasvirlash  ularning  nutqiy  birlik 

(talaffuz  birligi)  holati  asosida  amalga  oshiriladi.  

Til  tovushlarini  og‘zaki  yo‘sinda  tasvirlash  talaffuz  birliklari  bilan,  yozma 

yo‘sinda tasvirlash esa harfiy ifodalar yordamida amalga oshiriladi.  

Til birligi deb (nutqiy birlik deb ham) tovushning o‘zini ko‘rsatish lozim; harf – til 

birligini yozib ifodalash uchun o‘ylab topilgan shartli, ikkilamchi vosita; harfni til birliklari 

qatoriga kiritish xato.  

Til tovushini yozib tasvirlashda asosan amaliy yozuvga xizmat qiladigan alifbodan 

foydalaniladi. Lekin hozirgi amaliy alifboda "bir tovush – bir harf" munosabatiga  to‘liq  

erishilmagani  sababli  til  tovushlari  tizimini  tasvirlashda alifboga qo‘shimcha harflar 

kiritiladi. Ushbu darslikda hozirgi adabiy o‘zbek tilining tovushlar tizimi hozir joriy etilgan 

o‘zbek lotin alifbosiga kompyuter xotirasidagi kengaytirilgan lotin alifbosi imkoniyatlaridan 

foydalanib quyidagi o‘zgarishlarni kiritgan holda tasvirlandi:  

1)  o harfi o‘rta-tor tovushni ifodalash uchun ishlatilib, o harfidan foydalanilmadi;  

2)  O‘zbek tilining lablashgan keng tovushi в harfi bilan ifodalandi;  

3)  j harfi sirg‘aluvchi tovushni ifodalash uchun qoldirilib, portlovchi tovush з harfi 

bilan ifodalandi;  

4) ch harflar tizmasi o‘rniga c harfi, sh harflar tizmasi o‘rniga ş harfi,  

ng harflar tizmasi o‘rniga ņ harfi, g harfi o‘rniga ĝ harfi ishlatildi.  

  

 Kishi tanasining til tovushlarini hosil qilishda  qatnashadigan a'zolari haqida Tilning 

tovushlar tizimini tasvirlashdan oldin kishi tanasining til tovushlarini  hosil  qilishda  

qatnashadigan  a'zolari  faoliyati  bilan  zarur  darajada tanishish  lozim (Bu  haqda  to‘liq  

ma'lumot "Tilshunoslikka  kirish"  o‘quv predmetida beriladi).  

Til  tovushlari  hosil  qilishda  qatnashadigan  a'zolarning  deyarli  barchasi avvalo 

fiziologik (biologik) vazifa bajaradi; faqat ovoz hosil qilishga xizmat qiladigan a'zo – ovoz 

paychalari (bu paychalarning tarang tortilishini ta'minlovchi kemirchaklar ham) tovush hosil 

qilish uchun xoslangan. Bu paychalarni tovush paychalari deb nomlash xato, chunki bu 

paychalarni o‘pkadan chiqariladigan  havo  oqimi  zarb  bilan  ritmik  tebratishi  natijasida  

ovoz  hosil bo‘ladi.  Bu yerda  hosil  bo‘ladigan  ovozning  o‘zi  hali  tovush  emas,  tovush 

og‘iz bo‘shlig‘ida shakllanadi.  

